
Introducion |

os ultimos anos, a necesidade de
producir cada vez mais alimentos
a prezos mais competitivos
acelerou a intensificacién da agricultura e
da actividade gandeira, algo que pode
traer consecuencias moi negativas para o
~ medio natural, debido principalmente a
mala xestién dos recursos e ao uso abusivo

de fitosanitarios e fertilizantes.

o

¥ Na actualidade, a UE e os seus Estados
membros tratan de desenvolver estratexias de
mellora que integren medidas de protecciéon do
medio natural, de maneira que poidan manterse os recursos que nos
ofrece a natureza e garantir a propia producién agricola para as

xeraciéns futuras.

estratexias de proteccién do medio natural.

do rio Ulla e a recuperacién de duas das siias especies mais vulnerables: a

a para a mellora da calidade ambiental da bacia

toupa de rio (Galemys pyrenaicus) e o mexillon de rio ou naiade
(Margaritifera margaritifera). Fsta guia pretende fomentar as boas
practicas agricolas, gandeiras e forestais de maneira que poidamos entre
todos contribuir 4 conservacién dos seus habitats e reducir o impacto
destas actividades sobre o medio natural.

| Sabias que...?

~

Tanto o mexillon como a toupa de rio son
indicadores do estado de satide dos nosos rios.

Mexillén de rio ( Margaritifera margaritifera)




s Boas Practicas Agricolas (BPA) son un conxunto de técnicas e

metodoloxias de traballo que serven de referencia a todos aqueles

profesionais do sector agrogandeiro 4 hora de desenvolver a sda
actividade e que contribien a acadar unha producion mais sostible e
respectuosa  co medio natural. Estas recomendaciéns céntranse
fundamentalmente en preservar a calidade dos solos, a auga, o aire, a
biodiversidade, os hédbitats e as paisaxes; pero aplicando as BPA non so se
beneficia 0 medio natural, senon vostede mesmo, xa que aforrara en insumos
e enerxia, mellorara a calidade dos seus produtos, obtera alimentos mais
saudables para todos e vera mellorar en definitiva o rendemento da sda
explotacion.

Como afectan as actividades
agricolas ao medio natural?

Erosion e perda de fertilidade dos solos

erosion do solo é a desagregacion e posterior perda da capa
superficial mais fértil da terra pola accién da auga e do vento.
Débese principalmente a falta de cuberta vexetal, ao mal uso dos

terreos para os cultivos, o labrado excesivo, o <mm

sobrepastoreo, os incendios forestais e a deforestacion '

dos montes. A degradaciéon do solo acostuma |

asociarse tamén a outros fenémenos negativos como &

é a compactacion do terreo, salinizacion e sodicidade

e a perda de nutrientes, que dan lugar 4 diminucion

da capacidade produtiva dos solos agricolas e |

forestais.

Na actualidade, as stias poboaciéns corren perigo de
desaparecer debido a deterioracion dos seus habitats.




Contaminacion das augas e diminucion
das suas reservas

nha gran concentracién de fertilizantes e pesticidas ou

particulas finas provenientes dos solos agricolas e

superficies forestais queimadas van parar as augas
subterrdaneas e superficiais da nosa contorna. Estes nutrientes
potencian o crecemento de algas e microorganismos que alteran os
parametros fisicoquimicos da auga favorecendo fermentaciéns que
dan lugar a malos cheiros e a alteraciéon do ecosistema acuatico.
Cando isto sucede, dise que o leito sofre un proceso de eutrofizacion,
o que denotaria o seu estado mais extremo de deterioracion
ambiental.

Respecto as reservas de auga doce, a agricultura representa unha
importante fonte de contaminacién e un dos sectores que mais
cantidade de auga consome en todo o mundo. Non obstante, a auga
doce é un recurso cada vez mais escaso no Planeta, polo que os
profesionais da agricultura debemos contribuir ao seu aforro
apostando por un uso mais responsable e eficiente dela nas

explotaciéns. Cada gota de auga ten un valor incalculable que

debemos preservar.

i&‘ Cambio climatico

ando falamos de “cambio climatico” referimonos a variacion global

do clima na terra: temperaturas, precipitaciéons, ventos e outros
fenémenos atmosféricos. O cambio climatico é provocado pola
acumulacion excesiva na atmosfera dos chamados gases de efecto
invernadoiro ou GEI, que retefien a enerxia do sol provocando a subida das
temperaturas no Planeta.

A agricultura é orixe dunha parte importante dos GEI emitidos &
atmosfera, principalmente en forma de metano (CH4) e 6xido nitroso
(N20). O primeiro deriva dos procesos de fermentacién entérica dos
ruminantes (como as vacas, as ovellas e as cabras). O 6xido nitroso xérase a
partir dos compostos nitroxenados (minerais ou organicos) do solo agricola,
aplicados normalmente de forma incorrecta e en exceso nas actividades de
fertilizacion.

Perda de biodiversidade e degradacion dos
habitats

ser humano depende directamente da riqueza das especies animais
e vexelais que o rodean, asi como da diversidade xenética destas, xa
que aproveitadas de forma sostible supofien a principal fonte de
recursos de que dispofiemos. A biodiversidade permite manter o equilibrio
entre as especies da fauna e a flora presentes nun ecosistema, e cada unha
delas desempeifia importantes funciéns.

A agricultura, a ganderia e a silvicultura, cada vez madis intensificadas,
teflen un especial impacto na conservacién da biodiversidade, xa que poden
alterar o delicado equilibro dos habitats a través das suas actividades mais
cotias.

r
Sabias que...?
»F . 5
O mexillén de rio filtra grandes volumes de auga axudando a manter
. . . ., ., . ,
os rios limpos. A diminucién das poboaciéns de salménidos é unha
das principais causas da stia desaparicion, xa que estes peixes
interveiien no seu ciclo reprodutivo.

p

A toupa de rio é un mamifero endémico da nosa peninsula. &

insectivora e estd adaptada 4 vida acuatica e terrestre, o que a

fai una especie unica no seu xénero.



Que

podemos

Sabias que...?

A aplicacién das Boas Practicas Agricolas dara lugar a unha mellora na
conservacién do noso medio natural, pero tamén favorecera a producién
sostible e a rendibilidade econémica dos nosos terreos agricolas.

e ————————

Recibir asesoramento profesional cualificado

Coiiecer e cumprir a normativa vixente

WA

Mantena actualizados todos os rexistros puablicos necesarios para o
desenvolvemento da actividade e cubra correctamente o caderno da
explotacion con todas aquelas acciéns que realice nos terreos agricolas.

Acuda aos servizos publicos de asesoramento agricola da sia comunidade ou a
un profesional cualificado para informarse sobre as posibles melloras que
pode realizar na sua explotacion.

Asegurese de se os terreos agricolas pertencen a algunha das seguintes zonas
de especial proteccion:

e Zona Vulnerable 4 contaminacién por nitratos (ZV)

e Zona de Especial Proteccién para as Aves (ZEPA)

e [Espazo Natural Protexido (ENP) ou algunha outra zona de especial

interese natural.

e Lugar de Interese Comunitario (LIC) ou Zona de Especial Conservacién
(ZEC) da Rede Natura 2000.
Zona de Elevado Risco de Erosién (ZERE).

Consulteo en: http://sig.magrama.es/geoportal/

Realice unha analise fisicoquimica completa dos solos agricolas
polo menos cada 3 anos para adecuar asi os cultivos as

posibilidades dos terreos.

Estableza rotacions de cultivos planificadas e adaptadas as
. . . .
condicions das parcelas agricolas, intentando alternar especies
diferentes para evitar o monocultivo e usar na medida do posible
sementes certificadas, variedades resistentes a enfermidades e ciclos
adecuados 4 zona de cultivo.

/ Recoméndase a practica do labrado minimo ou non labrado dos

terreos. Esta practica evita alterar o perfil do solo en exceso, o que
limita o numero de pasadas e a profundidade acadada. Asi
favorecemos o desenvolvemento da microfauna do solo e o
mantemento da estrutura, ademais do aforro de combustible que
supon. Na sementeira directa manténense os restos da colleita

anterior, sobre os que se fai a sementeira sen labrado.

/ Se o terreo ten unha pendente superior ao 10% valore a

posibilidade de realizar o cultivo en terrazas ou bancais. Isto
reducira a erosién e facilitara os traballos agricolas.

Sabias que...?

As Boas Practicas Agricolas contribien a mellorar calidade dos
nosos rios. Isto implica:
e Leitos fluviais libres de lodos e augas mais limpas.
e Mellora das poboacions das especies piscicolas.
e Augas de mellor calidade para abastecemento e bafio.
Aumento da capacidade de autodepuracién dos rios.
Menor risco de eutrofizacién.

Mellora da biodiversidade nos ecosistemas de ribeira.

volteo profundo en terreos cunha pendente maior do 10%, asi

como o labrado entre a data de colleita e a presementeira (en
parcelas de secafio con cultivos herbaceos de inverno). Asi reducimos
a erosién, as perdas de nutrientes por filtracion e as perdas de CO2
por volatilizaciéon ao medio natural nas épocas mais calorosas.

Realice os traballos de preparacion do terreo agricola no sentido

Adeciie o tamaio P

do tractor ¢ da
maquinaria  agricola
aos labores e superficie
de traballo
principalmente en
canto 4 carga por eixe e
a4 presién dos
pneumadaticos, para
reducir a compactacién do solo.

Mantena unha cuberta vexetal viva ou inerte sobre os terreos a barbeito,

ben con especies espontaneas, especies de sementeira ou conservando os
restos da colleita anterior. Incorpore os restrollos ou palla, preferentemente
picada, ao solo cando sexa posible, para incrementar o contido en materia
organica, mellorar a estrutura do solo e reducir as perdas de nutrientes por
lixiviacion.

Procure manter en bo estado os pastos permanentes e estableza unha carga
gandeira adecuada & superficie destes (maximo 2 UGM/Ha). Evite a
aparicién de malas herbas, como o cardo, a labaza ou o fento, e lembre que non
esta permitida a queima de pastos permanentes excepto por problemas

fitopatoloxicos graves.
Pasto permanente: terreo de gramineas e herbdceas forraxeiras (naturais ou
cultivadas) non incluidas na rotacion de cultivos da explotacion
durante 5 anos ou mdis.



[Fertilizar os cultivos de forma axeitada ]

2% a3

Realice unha fertilizacion planificada para cada parcela e

cultivo baseandose nas caracteristicas do solo, as necesidades
nutricionais do cultivo e o tipo de fertilizante que vai empregar. A
analise fisicoquimica do solo e fertilizantes é imprescindible para
calcular as doses de encalado e/ou fertilizacién.

Na fertilizacion debe terse en conta os momentos de maxima

absorcion do cultivo para evitar a perda de nitratos e outros
nutrientes as augas. Se adecuamos a fertilizacién 4s fases de maximo
crecemento de cada cultivo melloraremos a eficacia da fertilizacién
reducindo as perdas por lixiviacién.

Empregue preferiblemente os fertilizantes
organicos da propia explotacion,
respectando sempre os limites maximos

permitidos por hectarea e ano, no caso das
Zonas Vulnerables (ZV) a contaminacién por
nitratos (170 kg de N/Ha/ano, segundo o RD
261/1996). NOTA: en Galicia non temos polo
momento ZV, ainda que ¢é recomendable
tgualmente o seu control.

O CIAM dispén dunha sinxela
aplicacién informatica (RAX)
que lle axudara a establecer o
plan de fertilizacién axeitado.

www.ciam.es

Procure non aplicar os xurros pouco
fermentados sobre o solo para reducir o
risco de propagacion de patéxenos e sementes
de malas herbas a través da fertilizacion.

O wuso de lodos de depuradora como

fertilizante debe adaptarse a wunha
normativa especifica moi estrita (Decreto
125/2012 da Xunta de Galicia), polo que se
evitara o seu uso se non contamos con
todas as garantias de calidade.



( Evite aplicar fertilizantes moi liquidos en terreos con pendentes
pronunciadas para reducir as perdas por escorredura e lixiviacién.
Recoméndase utilizar fertilizantes sélidos (estercos) e realizar labores de
enterramento rapido dos xurros mediante o uso de inxectores incorporados &
cisterna para reducir as perdas.

/ Implante barreiras vexetais ou franxas de diferentes cultivos no sentido das
curvas de nivel do terreo para frear a escorredura dos fertilizantes e facer
de filtros verdes.

Non fertilice en épocas chuviosas, en terreos encharcados ou con neve nin

sobre augas correntes ou estancadas. Asi reducimos a perda de nutrientes
as augas subterraneas e cursos fluviais préximos, o que pon en risco non sé o
medio natural, senén o propio fornecemento publico de auga.

/ Evite a aplicacion de fertilizantes con velocidades
de vento elevadas, asi como en épocas calorosas,

para impedir que se forme unha costra superficial do

fertilizante sobre o terreo e este se impermeabilice.

No caso dos xurros, apliqueos de forma

homoxénea  sobre o terreo, e evite a sua
dispersion a altas presions para reducir os malos olores
e a perda de nutrientes por volatilizacién.

Mantefia unha franxa libre de fertilizantes nas

zonas proximas aos cursos fluviais de 5-10 metros
como minimo. Non aplique os fertilizantes ou xurros a
menos de 50 m dunha fonte ou pozo que forneza auga
para o consumo humano ou do gando.

/ Acuda aos servizos de asesoramento agrario da sia

comunidade auténoma ou a un técnico especialista
para establecer un plan de fertilizacion adecuado para os
seus cultivos e respectuoso 4 vez co medio natural.




Xestion dos residuos agricolas

/ Separe e identifique os residuos agricolas xerados

na sta explotacion segundo a sta natureza. No
caso dos plasticos agricolas, envases de produtos
quimicos, fitosanitarios ou veterinarios (estes dltimos
previo triplo lavado), deben depositarse mnos
contedores adecuados e transportarse segundo a siaa

natureza aos xestores autorizados, conservando a
A . . I
copia xustificante da sta entrega durante un minimo

de 2 anos.

Non abandone nunca os residuos agricolas

(plasticos, maquinaria inservible, pneumaticos,
aceites, elc.) nos terreos agricolas, forestais ou cursos
de auga, xa que provocan importantes danos ao
medio natural e supoflen un gran impacto
paisaxistico. Entre todos é posible manter limpa a
nosa contorna natural e conservar os recursos que nos

Sabias que...?

O mantemento da vexetacién de ribeira (de 3-10 m) servira como

filtro verde reducindo as perdas de nutrientes a través do solo;
evitara a erosién e creara un refuxio fresco para o gando nas épocas
mais calorosas.



,
E recomendable levar un control dos fitosanitarios e demais Insumos
consumidos na explotacion, asi como das existencias almacenadas nas
instalacidéns.

Empregue os restos da colleita e dexeccions como fertilizantes naturais para os
terreos agricolas, asi aforrard na compra de fertilizantes de sintese e a sta
explotacién sera mais sostible econémica e ambientalmente. Non esta permitido

queimar os residuos agricolas (podas, restrollos, etc.) sen previa autorizacion.

No caso dos xurros, as instalaciéns deben contar cunha foxa de dimensions
axeitadas e preferiblemente cuberta, para evitar que o xurro se dilda coa
auga da choiva. Canto menos diluido estea o xurro, mais tempo aproveitara a
capacidade da foxa e maior aforro nos custos de transporte. Dirixa as augas de
lavado e pluviais cara a unha foxa independente para realizar sobre elas un
tratamento adecuado, e asegtrese de deixar sempre unha saida aberta para os

gases xerados na foxa do xurro.

Non lave nunca os apciros ou 1na(|11inaria agl‘ic()la nos cursos fluviais para

evitar a contaminacién das augas e que os sedimentos do leito fluvial se

removan ao paso da maquinaria, algo especialmente
perigoso para a fauna acuicola.




'f Pragas, enfermidades e malas herbas

e
Aplique os principios de xestion integrada de pragas para
reducir na medida do posible o uso de fitosanitarios na

loita contra pragas e enfermidades (tratamentos preventivos,
eleccion de especies e variedades axeitadas, rotacién e
o 4 asociaciéon de cultivos, trampas, loita bioléxica, etc.).

Aplique os tratamentos unicamente cando sexa
imprescindible o seu uso e baixo a supervision dun técnico
, :J" especializado. Empregue sempre produtos autorizados no caso
de ter que recorrer a un tratamento fitosanitario.

/ Para proceder a aplicaciéon de tratamentos fitosanitarios é
4. obrigatorio posuir o carné de “usuario profesional de
produtos fitosanitarios” e figurar no Rexistro Oficial de

Produtores e Operadores (ROPO) (RD 1311/2012) da sua
comunidade.

A Todos os tratamentos deberan quedar reflectidos no
' caderno da explotacion, sinalando a parcela, o produto, as
doses, a data, o método de aplicacion e toda aquela
informacidn relativa a estes.

Respecte sempre as doses e 0 modo de emprego do produto

medindo as proporcions segundo a superficie que se vai
tratar. Un uso incorrecto dos fitosanitarios supén un maior
gasto econémico para a explotacién e maior risco de
contaminacién para o medio natural. Doses maiores das
recomendadas sen xustificacion non implican unha mellor loita
contra as pragas, que en moitos casos se volven mesmo mais
resistentes aos principios activos do produto.

Evite aplicar fitosanitarios en dias de vento e nas horas do
dia de maximas temperaturas, para facer mais efectivo o

tratamento e reducir as perdas ao medio natural.




Non encha os depositos dos equipos de aplicacion directamente dende os
pozos ou puntos de almacenamento de auga, nin dende as canles fluviais.
Empregue depésitos de uso exclusivo para este fin.

Plante preto dos cultivos sebes, arbores, arbustos ou herbaceas,

preferiblemente con flor, que sirvan de refuxio e fonte de pole aos insectos
beneficiosos, e 4 sGia vez axuden a manter controladas certas pragas servindo de
barreiras naturais.

Evite os tratamentos con produtos quimicos 15 dias antes da colleita para
protexer a satide dos consumidores e dos seus animais.

Empregue os equipos de proteccion individual (EPI) durante a preparacién e
aplicaciéon dos fitosanitarios. Coloque paneis informativos nos cultivos cando

realice un tratamento fitosanitario.

Para o control das malas herbas:

As técenicas baseadas na prevencién

céntranse en métodos de manexo
como as rotaciéns e as asociacions de
cultivos, ademais da aplicacion de
fertilizantes organicos libres de sementes
viables de malas herbas.

Os métodos de eliminacion poden ser
mecanicos ou quimicos, sendo os
primeiros os mais recomendables dende o
. P ,
punto de vista ecoléxico, ainda que neles
deberemos considerar o ciclo biol6xico da
especie que compre eliminar, para evitar
a stia propagaciéon no campo.

Limpe a magquinaria e apeiros ao
rematar o traballo de cada parcela,
co fin de evitar a diseminacién de
malas herbas.




i / Calcule a dose de rega segundo as necesidades do

cultivo.

Realice a rega durante todo o periodo vexetativo e
tendo en conta os periodos de maior demanda.

Non wutilice doses de auga que provoquen

encharcamentos e evite regar nas horas centrais do
dia, xa que as perdas por evapotranspiracién son
maiores.

/ Empregue operaciéns de rega que eviten a
percolacién e a escorredura superficial, e distribiia
a auga de forma homoxénea.

/ Recoméndase empregar cando sexa posible os

sistemas de rega por goleo ou aspersion, debido ao
seu maior aforro de auga.

O uso de acolchados (naturais ou artificiais)

nalguns cultivos pode reducir o consumo de auga
de rega e mellorar 4 vez a asimilacion dos nutrientes
por parte do cultivo.

Evite as perdas de auga nos sistemas de rega
realizando un bo mantemento da instalacion.

Sabias que...?

Tanto a toupa como o mexillén de rio vense favorecidos pola
aplicacién das Boas Practicas Agricolas, que contribien a mellorar os
seus habitats naturais.




Utilice a maquinaria axeitada para cada labor, e preste especial atencién
ao peso dos apeiros e a potencia do tractor. A adopcién de accions de
mantemento periodicas dos vehiculos e da maquinaria agricola por

profesionais autorizados prolongara a vida util destes, reducira o consumo de

combustibles e incrementara o seu rendemento.

Faga wunha analise do

consumo de enerxia e
combustibles en cada unha das
fases de traballo realizadas na
explotacién, e intente
aproveitar as viaxes e
implantar nas parcelas mais
proximas aqueles cultivos que
requiran mais traballos.

A  combinacién das

operacions de campo e a
reducion do labrado nas
parcelas poden axudarlle a
aforrar ata un 50% do
combustible empregado.
Estude a posibilidade de
empregar fontes de enerxia
alternativas mnas suas
instalacions.

AA , 17

Axude a preservar os espazos naturais, con

especial importancia no caso de zonas que
pertenzan 4 Rede Natura 2000 ou outras zonas de
especial protecciéon ambiental.

Reduza o impacto das operacions agricolas

sobre o medio natural e evite alteraciéns nos
elementos do habitat (rios e ribeiras, masas
; ‘ forestais, vias pecuarias, etc.).

Non dane ou capture animais silvestres con

excepcién daquelas especies reguladas na
normativa de caza e pesca e aquelas declaradas
como praga.

Non libere ou propague no medio natural
especies  exoticas (peixes, sapoconchos,
paxaros, plantas, etc.) que se poidan converter

en invasoras e alterar o equilibro dos
- ecosistemas locais e a supervivencia das especies

3 |
' - / Non realice verteduras que poidan
‘ ‘ prexudicar de forma directa ou indirecta a
%" calidade das augas superficiais ou subterrdneas,
o |e que pofian en perigo a sostibilidade dos
~ ecosistemas de ribeira e a satide das persoas.

